
maoe panggil segala Iblis boeat oesir bangsa Rus dari Polen: bebrapa setan-pembantoe „anak Betawi" enz. telah moentjoel di halaman Sin Po. Ia poenja kadoedoekan ada soeker, kabanjaken lawanannja tida setimpal, hingga perbantahan di Sin Po djadi koesoet seperti orang maen tennis kaloe tida dapet moesoe jang sabanding, pertandingan djadi roesak. Sabetoelnja tanggoengan dari hoofdtredacteur Sin Po sekarang ada terlaloe besar boeat satoe manoesia, sebab tida ada imbangan.


Toean Tjoe Bou San ada itoe „feu sacré" seperti Prins Tuan, si kapalan Boxer, jang dengen kepelan maoe lawan meriamnja Admiral Seymour, tapi apakah faedanja itoe semoea bagi Tiongkok dan bangsa Tionghoa, kaloe tida dipimpin oleh katjerdikan jang bisa egosin segala bentrokan? Kaloe soeda kabentrok, tida oeroeng nanti moesti mengegos djoega, sedeng oeroesan soeda koesoet.

